
Aniq fanlarda axborot texnologiyalari 

 BO‘LAJAK O‘QITUVCHILARNI AXBOROT TEXNOLOGIYALARIGA OID 

KOMPETENTLIGINI RIVOJLANTIRISHDA RAQAMLI TA’LIM 

MUHITLARINING DIDAKTIK IMKONIYATLARI 

Sindarov Sadriddin Karshibayevich 

Jizzax davlat pedagogika universiteti 

 Annotatsiya: Ushbu maqolada bo‘lajak o‘qituvchilarni tayyorlash muammolari va 

yechimlari, unga oid olib borilgan olimlarning ishlarini tahlili keltirilgan. Shuningdek, 

mazkur maqolada bo‘lajak o‘qituvchilarni axborot texnologiyalariga oid kompetentligini 

rivojlantirishda raqamli ta’lim muhitlarining didaktik imkoniyatlari yoritilgan.  

Kalit so‘zlar. axborot texnologiyalar, raqamli ta’lim muhiti, axborot-ta’lim muhiti, 

ta’lim portali, veb-sayt, mantiqiy fikrlash, algoritmik fikrlash, kompetentlik. 

 
ДИДАКТИЧЕСКИЕ ВОЗМОЖНОСТИ СРЕДЫ ЦИФРОВОГО 

ОБРАЗОВАНИЯ В РАЗВИТИИ ИНФОРМАЦИОННО-ТЕХНОЛОГИЧЕСКОЙ 

КОМПЕТЕНТНОСТИ БУДУЩИХ УЧИТЕЛЕЙ 

Синдаров Садриддин Каршибаевич 

Джизакский государственный педагогический университет 

Аннотация: В данной статье представлен анализ проблем и решений 

подготовки будущих учителей и работы ученых, связанных с этим. Также в данной 

статье освещаются дидактические возможности цифровой образовательной среды 

в развитии информационно-технологической компетентности будущих учителей.  

Ключевые слова: информационные технологии, цифровая образовательная 

среда, информационно-образовательная среда, образовательный портал, веб-сайт, 

логическое мышление, алгоритмическое мышление, компетентность. 

 
DIDACTICAL POSSIBILITIES OF THE DIGITAL EDUCATION 

ENVIRONMENT IN THE DEVELOPMENT OF INFORMATION AND 

TECHNOLOGICAL COMPETENCE OF FUTURE TEACHERS 

Sindarov Sadriddin  

Jizzakh State Pedagogical University 

Abstract: This article presents an analysis of the problems and solutions of training 

future teachers and the work of scientists related to this. This article also highlights the 

didactic capabilities of the digital educational environment in the development of 

information and technological competence of future teachers. 

Key words: information technology, digital educational environment, information 

and educational environment, educational portal, website, logical thinking, algorithmic 

thinking, competence. 

 

Kirish. Mamlakatimiz oliy ta’lim muassasalari kredit-modul tizimiga 

o‘tganligi tufayli ta’lim va tarbiya jarayonini raqamli texnologiyalar, shu jumladan 

raqamli ta’lim muhitlari yordamida tashkil etish mexanizmlarini takomillashtirish 

hamda ta’lim jarayoni ishtirokchilari o‘rtasidagi o‘zaro munosabatlarning yangi 

modellarini ishlab chiqish asosida o‘qitishning shakllari va usullarni oliy ta’lim 

muassasalarining amaliyotga tatbiq etishda ba’zi bir muammolar paydo bo‘lmoqda.  

Shuning uchun oliy ta’lim muassasalari ta’lim va tarbiya jarayonini 

takomillashtirishda raqamli ta’lim muhitlaridan foydalanish mexanizmlarini ishlab 

chiqish lozim. Buning uchun dastlab ta’lim muhitlarning didaktik imkoniyatlarini, 

unga oid olib borilgan olimlarning ishlarini tahlil etishni taqozo etadi.  

Adabiyotlar tahlili. Bo‘lajak o‘qituvchilarni tayyorlashda raqamli ta’lim 

muhitlaridan foydalanish nazariyasi va amaliyotiga oid tadqiqotlar G.C.Ergasheva 

[1], U.B.Baxodirova [2], U.M.Mirsanov [3], F.JToxirov [4], D.R.Ro‘ziyeva [5], 

M.R.Fayziyeva [6], A.O.Norbekov [7], M.E.Vayndopf-Cicoeva [8], V.V.Gupa [9], 

O.V.Danilova [10], Arturo Rojas Lópeznani [11], Benjamin Clément [12] kabi 

olimlar tomonidan olib borilgan. Ularning tadqiqotlarida bo‘lajak o‘qituvchilarning 

tayyorlashda axborot-ta’lim muhitlari, ta’lim portallari va ta’limga oid veb-

saytlarlardan foydalanish nazariyasi va amaliyoti o‘rganilgan.  

Xususan, G.C.Ergasheva [1], U.B.Baxodirova [2]lar bo‘lajak biologiya 

o‘qituvchilarni tayyorlashda axborot-ta’lim muhitlari va ta’limiy veb-saytlarlardan 

foydalanish metodikasini ishlab chiqqan. Ularning bildirishicha, bo‘lajak biologiya 

o‘qituvchilarining mustaqil ta’lim olishida va mustaqil ta’limini samarali tashkil 

etishda axborot-ta’lim muhitlari va ta’limiy veb-saytlar quyidagi imkoniyatlarni 

ta’minlaydi: 

▪ fanga oid o‘quv ma’lumotlarni obrazli shaklda taqdim etadi; 

▪ imkoniyati cheklangan talabalarning masofadan o‘qitish imkoniyatini 

ta’minlaydi; 

▪ talaba va professor-o‘qituvchilarning o‘zaro interaktiv aloqasini ta’minlaydi; 

▪ turli interaktiv o‘zaro ta’sir usullari bilan o‘rganilayotgan o‘quv 

materiallarni miqdorini oshiradi; 

▪ talabalarning biologiya fanidan o‘quv ma’lumotlarni mustaqil ravishda 

o‘zlashtirish, takrorlash, topshiriqlarni bajarish imkoniyalari oshadi; 

▪ talabalarning kelgusi kasbiy faoliyatida interaktiv elektron ta’lim 

resurslardan samarali foydalanishga oid ko‘nikma, malakalarini shakllantirishga va 

rivojlantirishga erishiladi; 

▪ laboratoriya ishlarini turli joyda va vaqtda virtual shaklda o‘tkazishga 

erishiladi;  

▪ nazorat va diagnoostik dasturiy vositalar asosida talabalar o‘zini-o‘zi 

mustaqil baholashga zamin yaratadi.  

U.M.Mirsanov [3], F.J.Toxirov [4], D.R.Ro‘ziyeva [5]lar bo‘lajak informatika 

o‘qituvchilarni tayyorlashda kasbiy fanlardan biri hisoblangan, ya’ni dasturlash 

tillarini o‘qitish samaradorligini oshirishda va talabalarning dasturlashga oid 

mantiqiy, algoritmik, kreativ, kognitiv fikrlashini rivojlantirishda axborot-ta’lim 

muhitlari va ta’lim portallari zamonaviy pedagogik dasturiy vosita bo‘lib xizmat 

qilishini ta’kidlagan. Ularning bildirishicha, dasturlash tillarini o‘qitishda axborot-

ta’lim muhitlari va ta’lim portallaridan foydalanish quyidagi imkoniyatlarni 

ta’minlaydi: 

▪ informatika va аxbоrоt texnоlоgiyаlari fanlaridan, jumladan, dasturlash 

tillariga oid ma’ruza, amaliy va laboratoriya mashg‘ulotlarini onlayn tartibda 

o‘tkazish;  

▪ tarmoq orqali dasturlashga oid loyiha va guruh ishlarini muhokama qilish;  

▪ dasturlashga oid mustaqil topshiriqlarni onlayn tartibda olish va 

topshiriqlarni jo‘natish;  

▪ professor-o‘qituvchidan onlayn rejimda maslahat olish;  

▪ o‘zini-o‘zi mustaqil baholash;  

▪ o‘tkaziladigan oraliq va yakuniy nazoratlarni onlayn tartibda bajarish;  

▪ ko‘p qamrovli va ko‘p funksiyaliligi;  

▪ xohlagan joyda va vaqtda ta’lim olishga mo‘ljallanganligi;  

▪ fanni to‘liq o‘zlashtirishga mo‘ljallangan didaktik raqamli o‘quv vositalar 

mujassamlashganligi;  

▪ professor-o‘qituvchi va o‘quvchi-talabalar o‘rtasida teskari aloqani amalga 

oshirish mavjudligi; 

▪ o‘quvchi-talabaning mustaqil ravishda o‘zini-o‘zi baholashga 

mo‘ljallanganligi. 

Mazkur masalalar bo‘yicha M.R.Fayziyeva ham izlanishlar olib borgan. Uning 

bildirishicha, “Web-dasturlash” fanini o‘qitish samaradorligini oshirishda va 

talabalarning dasturlashga oid mantiqiy, algoritmik fikrlashini rivojlantirishda hamda 

kasbiy kompetentligini rivojlantirishda masofaviy o‘qitish tizimlari, ta’lim 

platformalari samarali o‘qitish tizimi sifatida xizmat qiladi [6]. 

A.O.Norbekovning bildirishicha, bo‘lajak matematika va informatika 

o‘qituvchilarini tayyorlashda kasbiy fan sifatida o‘qitiladigan informatika va axborot 

texnologiyalariga oid fanlarga axborot-ta’lim muhitlaridan foydalanish quyidagi 

imkoniyatlarni taqdim etadi [7]:  

▪ ma’ruza, amaliy va laboratoriya mashg‘ulotlarni onlayn tartibda o‘tkazish;  

▪ tarmoq orqali loyiha va guruh ishlarini muhokama qilish;  

▪ mustaqil topshiriqlarni onlayn tartibda olish va topshiriqlarni jo‘natish; 

▪ professor-o‘qituvchidan onlayn rejimda maslahat olish;  

▪ o‘tkaziladigan oraliq va yakuniy nazoratlarni onlayn tartibda bajarish; 

▪ ko‘p qamrovli va ko‘p funksiyaliligi; 

▪ xohlagan joyda va xohlagan vaqtda ta’lim olishga mo‘ljallanganligi; 

▪ fanni to‘liq o‘zlatirishga mo‘ljallangan didaktik elektron o‘quv resurslar 

mujassamlashganligi; 

▪ teskari aloqa mavjudligi (professor-o‘qituvchi va talabaning o‘zaro 

ma’lumot almashinishi); 

▪ talabaning mustaqil ravishda o‘zini-o‘zi baholashga mo‘ljallanganligi. 

M.E.Vayndopf-Cicoeva [8], V.V.Gupa [9], O.V.Danilova [15]larning fikriga 

ko‘ra, ochiq axborot-ta’lim muhitidan foydalanish bir vaqtda bir necha jihatlariga 

ijobiy ta’sir ko‘rsatadi:  

▪  ta’lim trayektoriyasini qurish imkoniyatlarini kengaytirish; 

▪  zamonaviy ta’lim resurslaridan foydalanish; 

▪  ta’lim oluvchilarning imkoniyatlarini kengaytirish; 

▪  ta’lim jarayonining shaffofligini oshirish; 

▪  ta’lim jarayonining barcha ishtirokchilari bilan muloqotni tizimlashtirish va 

soddalashtirish; 

▪  o‘quv jarayonini monitoring qilish qulayligini oshirish va takomillashtirish; 

▪  topshiriqlarni onlayn taqdim etish va ta’lim oluvchilarni rag‘batlantirish 

uchun yangi shart-sharoitlarni shakllantirish; 

▪  ta’lim oluvchilarning individual ta’lim traektoriyasini rivojlantirish uchun 

shart-sharoitlarni tashkil etish; 

▪  avtomatlashtirish hisobiga byurokratik yukni kamaytirish. 

Аrturо Rоjаs Lópеznani, Bеnjаmin Clémеntlarning bildirishiga ko‘ra, raqamli 

texnologiyalar quyidagi imkoniyatlarni ta’minlaydi [11, 12]:  

▪ o‘quv jarayonida bir vaqtning o‘zida o‘quvchilar idrok etishning bir nechta 

funksiyalaridan foydalanishi, buning natijasida turli xil sezgilar orqali yetkazilgan 

ma’lumotlarning integratsiyasiga erishiladi;  

▪ jarayonlarning dinamik namoyishi tufayli mavhum ma’lumotni 

vizualizatsiya qilish;  

▪ o‘quvchilarning o‘rganilayotgan o‘quv-ma’lumotlarni keng tarbiyaviy, 

ijtimoiy, tarixiy kontekstni yaratish. 

Bu kabi fikrlar E.A.Baraxsanova [14], E.Z.Vlasova [14], N.D.Neustroev [15], 

A.N.Neustroev [15]larning maqolalarida ham keltirilgan bo‘lib, ularning 

bildirishicha, ta’lim jarayonida raqamli texnologiyalar, shu jumladan raqamli ta’lim 

muhitlari zamonaviy o‘quv vosita bo‘lib xizmat qiladi.  

Jumladan, E.A.Baraxsanova, E.Z.Vlasovalarning fikriga ko‘ra, o‘quv 

jarayonida axborot-ta’lim muhitlaridan foydalanish orqali zamon talabalariga mos 

bo‘lajak o‘qituvchilarni tayyorlash imkonini beradi [14]. N.D.Neustroev, 

A.N.Neustroevlarning bildirishicha, jamiyat rivojlanishining hozirgi bosqichida 

ta’lim jarayoniga innovatsiyalarni joriy etish ko‘plab omillar, xususan, axborot-ta’lim 

muhiti va infratuzilmani hisobga olgan holda ta’lim sifati va mutaxassislarni 

tayyorlashda muhim ahamiyat kasb etadi [15]. YE.Z.Vlasovaning ta’kidlashicha, 

mintaqaviy ta’lim makonida axborot-kommunikatsiya texnologiyalarini (AKT) 

yangilash tezligi oliy ta’lim muassasalarida global tarmoqning manzillarida 

joylashtirilgan ta’lim muhitlardan foydalanish zaruratini keltirib chiqarmoqda. Uning 

fikriga ko‘ra, oliy ta’lim muassasalarida fanlarni o‘qitish samaradorligini oshirishda 

va talabalarning mustaqil ta’limini samarali tashkil etishda ta’lim muhitlari 

zamonaviy ta’lim texnologiyasi bo‘lib xizmat qiladi [16]. E.A.Baraxsanova, 

M.S.Prokopev, Yu.V.Kornilov, T.N.Lukina, V.A.Varlamova, M.A.Sorochinskiy, 

A.M.Nikolaevlarning fikricha, ta’lim jarayonida global tarmoqqa mo‘ljallangan 

didaktik elektron ta’lim resurslardan foydalanish orqali mashg‘ulotlarni samarali olib 

borishga va talabalarning diqqatini jamlashga, motivatsiyasini oshirishga erishiladi 

hamda mustaqil ta’lim olish uchun o‘quv manbalar bilan ta’minlash imkonini beradi 

[17, 18].  

Mazkur masalalarni M.Y.Mamontova, M.Mamontova, P.Zuev, M.V.Lapenok, 

O. M.Lapenok, A. A.Simonovalar biroz boshqacharoq talqin etadi. Ularning fikriga 

ko‘ra, raqamli ta’lim muhitlaridan foydalanish bo‘lajak o‘qituvchilarning ko‘nikma 

va malakalarini oshirish, yangi muammolarni o‘rganish, muqobil yechimlarni topish, 

ma’lum yechim usullarini birlashtirish va yangi, faoliyat algoritmlarini yaratish 

qobiliyatini shakllantirishga yordam beradi hamda bo‘lajak o‘qituvchilarni kasbiga 

oid didaktik materiallarni ishlab chiqish, mashg‘ulotlarni raqamli ta’lim 

texnologiyalar yordamida loyihalash, mustaqil ravishda turli loyiha ishlarini bajarish 

imkonini beradi [19, 20, 21].  

Shuningdek, ushbu masalalar bo‘yicha izlanishlar va fikrlarni xorijiy 

tadqiqotchilarning ishlarida ham ko‘rish mumkin. Ularning tadqiqotlarida, o‘qituvchi 

va menejerlarni tayyorlashda axborot texnologiyalaridan foydalanish g‘oyasi ilgari 

surilgan.  

Xususan, Schulz, Renée, Ghislain Maurice Isabwe, and Frank Reichertlarning 

tadqiqotida ta’lim jarayoniga innovatsion elektron axborot va ta’lim vositalarini 

tatbiq etish kontekstida o‘qitish faoliyatining modifikatsiyalari taqdim etilgan. 

Ularning bildirishicha, vebga mo‘ljallangan o‘quv vositalar yordamida talabalarning 

mustaqil ta’lim olishga va mustaqil ta’lim topshiriqlarini samarali bajarish 

imkoniyatiga erishiladi [22]. Chen Min elektron ta’limning tarqalishi kontekstida 

o‘qituvchilarni kasbiy faoliyatga tayyorlash jihatlarini tahlil qiladi [23]. Uning tahlil 

xulosalariga ko‘ra, bo‘lajak o‘qituvchilarni kasbiy faoliyatga tayyorlashda elektron 

ta’lim resurslar muhim vosita bo‘lib xizmat qiladi. 

Keltirilgan olimlarning ishlarini tahlili shuni ko‘rsatadiki, raqamli ta’lim 

muhitlari bo‘lajak o‘qituvchilarning ta’lim maqsadlariga erishishda qo‘llab-

quvvatlash va ularni yangi natijalarga erishishga undash, ma’lum vaqt oralig‘ida 

o‘sish dinamikasini qayd etish, bajarilgan ishlarning ko‘lami va sifatini taqdim etish 

imkonini beradigan usullardan biri sifatida e’tirof etiladi. Shuningdek, bo‘lajak 

o‘qituvchilarning mustaqil ravishda ta’lim olish, o‘z fikrini mustaqil bayon etish, 

olingan ma’lumotlarni tahlil qilish, xulosalar chiqarish, dalillar zanjirini qurish, 

xatolarni aniqlash, mohiyatga e’tibor qaratish qobiliyatini rivojlantirishga imkon 

beradi [24]. Shu bilan birga, didaktik materiallarni loyihalashga oid kognitiv faollikni 

oshirish va ijodiy qobiliyatlarni rivojlantirish, materialni ongli ravishda idrok etishga 

yo‘naltiradi [25]. 

Tadqiqot metodologiyasi. Shunday qilib, yuqoridagilarni umumlashtirib, 

shuni aytish mumkinki, rivojlangan raqamli texnologiyalar davrida bo‘lajak 

o‘qituvchilarning kompetentligini rivojlantirish uchun global tarmoqning 

manzillarida joylashgan raqamli ta’lim muhitlari, jumladan axborot-ta’lim muhitlari, 

ta’limiy portallar va ta’limga oid veb-saytlardan foydalanish oliy ta’limning asosiy 

vazifalaridan biri hisoblanadi. Mazkur muhitlar yordamida tashkil etilgan ta’lim va 

tarbiya jarayoni professor-o‘qituvchining rolini o‘zgartiradi hamda talabalarning 

mustaqil ravishda bilim olishga, turli qidiruv tizimlaridan foydalanish orqali 

zamonaviy bilimlar olish imkonini beradi va quyidagi imkoniyatlarni taqdim etadi: 

 1) shaxsga yo‘naltirilgan ta’lim muhitini hosil qilish orqali ta’lim maqsadlarini 

ishlab chiqish va bo‘lajak o‘qituvchilarning mustaqil ravishda ta’lim olishni hamda 

o‘zini-o‘zi nazorat qilish;  

2) ta’lim mazmunini interfaol va tegishli shaklda loyihalash hamda bo‘lajak 

o‘qituvchilarning raqamli ta’lim resurslardan foydalanish orqali tadqiqot, loyihalash 

va ijodiy qobiliyatlarini rivojlantirish;  

3) bulutli xizmatlardan foydalanish orqali virtual muhitda ta’lim olish, onlayn 

muhkoma qilish, onlayn ta’limiy tadbirlar o‘tkazish.  

Shu bilan birga, raqamli ta’lim muhiti o‘quv jarayonini noan’anaviy ravishda 

qiziqarli tashkil etish orqali bo‘lajak o‘qituvchilarni faol tinglovchiga aylantiradi. 

Natijada, ta’lim oluvchini ongli ravishda ta’lim faoliyatining faol tinglovchisiga 

aylanishi tufayli bilimlarni o‘zlashtiradi, bu albatta kognitiv fikrlashni oshirishga 

yordam beradi hamda faollik va o‘rganish uchun motivatsiyani oshiradi. 

Shuningdek, raqamli ta’lim muhiti ta’lim oluvchi va beruvchi o‘rtasida 

vositachi bo‘lib xizmat qiladi. Bu individual dasturga muvofiq o‘quv jarayonini 

tashkil qilish imkonini beradi. Global tarmoqqa mo‘ljallangan raqamli ta’lim 

muhitida tahsil olayotgan bo‘lajak o‘qituvchilar, unga eng qulay o‘quv-ma’lumotni 

yetkazib berish va assimilyatsiya tezligini tanlashi mumkin. Bu o‘quv jarayonida har 

bir bo‘lajak o‘qituvchi uchun individual o‘quv imkoniyatlarini yaratadi. 

Tahlil va natija. Ilmiy-izlanishlarimiz natijalarining tahlili shuni ko‘rsatadiki, 

oliy ta’lim muassasalarida bo‘lajak o‘qituvchilarni tayyorlashda global tarmoqning 

manzillarida joylashtirilgan ta’lim muhitini keng joriy etilishi quyidagi 

imkoniyatlarni ta’minlaydi:  

• bulutli xizmatlardan samarali foydalanish malakasini oshirish; 

• mustaqil ta’limini va mustaqil ishlarini tashkil etishni raqamlashtirish;  

• qidiruv va muammoli-amaliy faoliyatni rag‘batlantirish (turli xil ta’lim 

resurslari bilan interfaol aloqalar, matnli giperhavolalardan foydalanish, 

modellashtirish va boshqalar);  

• individual mashg‘ulotlarni o‘tkazish (individual xususiyatlarni hisobga 

olgan holda qiyinchilik darajasini tanlash, o‘qish sur’atini boshqarish va boshqalar);  

• professor-o‘qitishning interaktivligi (onlayn muhitlarda muloqot olib borish 

qobiliyati);  

• o‘quv-ma’lumotni o‘rganishda o‘zgaruvchanlik ehtimoli;  

• axborotni yangilashni hisobga olgan holda ish rejimiga o‘zgartirish kiritish;  

• onlayn muhitlardan foydalanib mashg‘ulotlarni loyihalashga oid ijodiy 

qobiliyatini oshirish.  

 Xulosa va takliflar. Shunday qilib, raqamli ta’lim muhitlaridan foydalanish 

tizim-faoliyat yondashuvini amalga oshirish asosida shaxsga yo‘naltirilgan, 

rivojlanayotgan, muammoli o‘qitishning asosiy pedagogik nazariyasini samarali 

amalga oshirishga imkon beradi. Bu bo‘lajak o‘qituvchilarning axborot-

kommunikatsiya texnologiyalari orqali mustaqil faol o‘quv va qidiruv-tadqiqot 

faoliyatida pedagogik sharoitlarni yaratish uchun imkoniyat yaratadi, an’anaviy 

didaktikaning zamonaviy pedagogik innovatsiyalar bilan uzviy bog‘liqligini 

ta’minlaydi hamda bilimga barqaror qiziqishni shakllantirish va rivojlantirish uchun 

sharoit yaratadi. Buning natijasida bo‘lajak o‘qituvchilarning mustaqil ravishda ta’lim 

olish orqali kompetentligini rivojlantirishga erishiladi. 

